
1. Ընթացիկ իրավիճակը և խնդիրները
ՀՀ կառավարության որոշման նախագծի մշակումը պայմանավորված է ՀՀ քաղաքաշինության կոմիտեի (այսուհետ՝ Կոմիտե) հաստիքային միավորների ավելացման հետևանքով աշխատողների աշխատավարձի վճարումների ապահովման անհրաժեշտությամբ:
Կոմիտեի հաստիքային միավորները 120-ից դարձել է 200-ի և ավելացված 80 հաստիքային միավորները նախատեսվել է համալրել քաղաքացիական ծառայության մասնագիտական 2-րդ խմբի պաշտոններ զբաղեցնող աշխատողներով, որոնց համար մինչև 2023 թվականի տարեվերջ կպահանջվի 64.097,0 հազար դրամի չափով աշխատավարձի ֆոնդ: Ֆինանսավորման պահանջվող գումարը բաղկացած է հետևյալ հաշվարկային տարրերի արտադրյալից.
· 83.200 դրամ՝ բազային աշխատավարձ,
· 3.21 աշխատավարձի գործակից,
· 80 հաստիքային միավոր,
· 3 հաշվարկային ամիս՝ 2023 թվականի հոկտեմբերից դեկտեմբեր ամիսների համար:
Առաջնահերթությունների վերանայմամբ պայմանավորված՝ Նախագծով առաջարկվում է ՀՀ 2023 թվականի պետական բյուջեում կատարել վերաբաշխում և ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից ՀՀ քաղաքաշինության կոմիտեի «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11001. ՀՀ քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն» միջոցառմանն ուղղել 64,097.0 հազար դրամ:
2. Տվյալ բնագավառում իրականացվող քաղաքականություն
Քաղաքաշինության և ճարտարապետության բնագավառում պետական քաղաքականության մշակում, իրականացում, համակարգում, պլանավորում, մոնիտորինգի, կապիտալ ծրագրերի կատարում:
3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:
4. Կարգավորման նպատակը և ակնկալվող արդյունքը
Կոմիտեի գործառույթների պատշաճ կատարման համար աշխատողների աշխատավարձի վճարումների ապահովում: Պետական կառավարման մարմնի բնականոն և պատշաճ գործունեության ապահովում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական բյուջեում ծախսերի և եկամուտների ավելացումներ չեն առաջանում:  
7.   Կապը ռազմավարական փաստաթղթերի հետ
Նախագիծն անմիջական կապ չունի գործող ռազմավարական փաստաթղթերի հետ:

8. Այլ տեղեկություններ.
Չկան:

